
 
 

 

   
 

Cytundeb Cynnwys y Cyhoedd  
  
Cyflwyniad  
 
Mae Tîm Cyfathrebu, Cynnwys ac Ymgysylltu Ymchwil Iechyd a Gofal Cymru yn rhoi cymorth 
i'r gymuned ymchwil yng Nghymru er mwyn gallu cynnwys y cyhoedd yn weithredol mewn 
ymchwil.  
 
Mae'r ddogfen hon yn ganllaw sy'n esbonio’r hyn y gall y Tîm Cyfathrebu, Cynnwys ac 
Ymgysylltu ac aelodau'r Gymuned Ymgysylltu â'r Cyhoedd ei ddisgwyl gan ei gilydd. Mae 
hefyd yn amlinellu'r manteision ar gyfer yr aelodau.  
 
Yr hyn y gallwch chi ei ddisgwyl gennym ni: 
 
Wrth gofrestru, byddwch yn: 

• Cael cyfle i gyfarfod â'r tîm i ddysgu mwy am eich rôl fel aelod o'r Gymuned 
Cynnwys y Cyhoedd. 

• Cael hyfforddiant, cefnogaeth a chyngor addas. Mae hyn yn golygu y byddwn 
yn sicrhau bod gennych chi gyfle i fanteisio ar y math cywir o hyfforddiant ar 
gyfer eich rôl, ynghyd ag unrhyw gymorth neu gyngor y gallai fod ei angen 
arnoch chi i gyflawni’ch rôl yn dda. 

 
Trwy gydol eich taith cynnwys y cyhoedd 

• Byddwn yn datblygu hysbysebion ar gyfer cyfleoedd cynnwys y cyhoedd, gan 
eich gwahodd i fynegi’ch diddordeb, bydd yr hysbysebion hyn yn cael eu postio 
ar ein gwefan, yn cael eu rhannu yn ein bwletin wythnosol, e-byst a, lle bo'n 
briodol, yn cael eu rhannu trwy'r cyfryngau cymdeithasol. 

• Byddwn yn adolygu ac yn rhestru'r holl ddatganiadau o ddiddordeb ar gyfer 
cyfleoedd cynnwys y cyhoedd yn seiliedig ar y profiad a'r wybodaeth 
angenrheidiol sydd wedi’u darparu yn adran "Pwy all gymryd rhan" yr 
hysbyseb cyfle. Gallai hyn olygu na fyddwn yn gallu cyflwyno’ch enw ar gyfer 
pob cyfle yr ydych chi'n mynegi diddordeb ynddo. Os bydd hyn yn digwydd, 
byddwn yn rhoi gwybod i chi. 

• Ar gyfer pob cyfle, byddwn yn dweud wrthych chi pwy fydd yn talu am eich treuliau 
a'ch amser, naill ai ni, neu sefydliad yr ymchwilydd fydd hyn. Gallwch ddod o hyd i 
hyn yn rhan "Pa dâl sy’n cael eu cynnig am gymryd rhan?" y cyfle. Os cewch chi’ch 
dewis, byddwn yn anfon copi o'r cyfle atoch. Os mai gyda ni y mae’r cyfle, ac nid y 
sefydliadau ymchwil, yna byddwn yn gwneud eich trefniadau teithio a llety ac yn talu 
amdanynt ar gyfer y gweithgareddau cymryd rhan, os oes angen. Fodd bynnag, bydd 
angen i chi ddweud wrthym cyn i chi gymryd rhan yn y cyfle, gan fod angen i ni 
gymeradwyo'r costau hyn ymlaen llaw. Os na allwn dalu'r costau hyn ymlaen llaw, 
byddwn yn eich ad-dalu yn seiliedig ar ein canllawiau. Teitl y canllawiau hyn yw 
"Canllawiau cynnwys y cyhoedd ar dalu am dreuliau a chynnig tâl am amser" 
ac maent yn berthnasol i bawb sy'n rhan o'r gymuned cynnwys y cyhoedd. Ewch i'r 
wefan am y dogfennau diweddaraf. 

• Gallwn ddarparu talebau i gael mynediad i'r Gwasanaeth Cynghori ar Fudd-daliadau 
os ydych yn derbyn budd-daliadau. Bydd hyn yn eich helpu chi i wneud dewis 

gwybodus o ran derbyn cynnig o dâl am amser (neu ran ohono) am gyfle i gymryd 
rhan. Ewch i'r wefan i weld y dogfennau diweddaraf.  

• Efallai y byddwn yn gofyn am eich adborth ar gyfleoedd cynnwys y cyhoedd 

Cyfathrebu 
Drwy gydol eich taith byddwn yn: 

• Darparu cylchlythyrau rheolaidd sy'n rhannu gwybodaeth am yr ymchwil ddiweddaraf 
sy'n digwydd yng Nghymru, cyfleoedd i gymryd mewn ymchwil, ynghyd ag unrhyw 
ddigwyddiadau y gallai fod gennych ddiddordeb ynddynt. 

• Eich trin chi yn deg a gyda pharch a chwrteisi bob amser, beth bynnag yw eich 
cyfeiriadedd rhywiol, oedran, statws briodasol neu’ch statws fel rhiant, anabledd, 
crefydd, lliw, hil, tarddiad ethnig neu genedlaethol, neu gefndir cymdeithasol 
/economaidd. 

• Cydymffurfio â'r holl ddeddfwriaeth briodol o ran gwybodaeth sy'n cael ei chyfathrebu 
ar lafar, yn electronig neu'n ysgrifenedig, gan sicrhau cyfrinachedd bob amser. 

• Cadw rhywfaint o wybodaeth amdanoch chi, ond byddwn yn sicrhau ein bod yn dilyn 
yr holl reolau a nodir gan gyfreithiau diogelu data'r DU (GDPR). Byddwn ond yn 
gofyn am wybodaeth sydd wir ei hangen arnom ac sy'n berthnasol i'ch cyfle cymryd 
rhan. Bydd eich gwybodaeth yn cael ei chadw'n ddiogel. Dim ond pobl sydd angen 
gweld eich gwybodaeth fydd yn gallu cael mynediad ati. Ni fyddwn yn rhannu eich 
manylion gydag unrhyw un arall, oni bai eich bod yn rhoi caniatâd i ni, neu os yw'n 
ofynnol yn gyfreithiol i ni wneud hynny. 

• Ymateb i'ch pryderon neu gwynion cyn gynted â phosibl. 

 

Yr hyn yr ydym yn ei ddisgwyl gennych chi 
Wrth gofrestru, dylech: 

• Fanteisio ar y cynnig o gyfarfod â'r tîm i drafod eich rôl yn y Gymuned Cynnwys y 
Cyhoedd. Bydd hyn yn ein galluogi ni i roi unrhyw gymorth y gallai fod ei angen 
arnoch chi ac yn rhoi cyfle i chi ofyn unrhyw gwestiynau sydd gennych. 

• Manteisio i’r eithaf ar gyfleoedd sy’n cael eu cynnig ar gyfer hyfforddiant, cefnogaeth 
ac arweiniad. Mae gennym ni gwrs ar-lein y mae modd ei gwblhau ar eich cyflymder 
eich hun sy'n cyflwyno cynnwys y cyhoedd yng Nghymru. 

Trwy gydol eich taith cynnwys y cyhoedd: 
• Darllenwch adran "yr hyn sydd ei angen" y cyfle a sicrhewch fod gennych chi’r 

profiad a'r wybodaeth gywir i gyflwyno datganiad o ddiddordeb. Os oes gennych chi 
unrhyw gwestiynau, eich bod yn ansicr a ydych chi’n bodloni'r meini prawf, neu os 
oes angen cymorth arnoch gyda hyn, gallwch gysylltu â'r tîm cyn cyflwyno’ch ffurflen 
mynegi diddordeb. 

• Cyflwynwch ffurflen mynegi diddordeb ar gyfer cyfleoedd cynnwys y cyhoedd y mae 
gennych ddiddordeb ynddynt ac yr ydych chi’n bodloni'r meini prawf ar eu cyfer. 

• Cyflwynwch wybodaeth 'talu am amser' o fewn ffenestr wyth wythnos. 
• Rhowch fanylion y gweithgareddau yr ydych chi'n cyfrannu atynt, lle’r ydym yn talu 

costau cynnwys y cyhoedd, fel y gallwn ni gytuno ar unrhyw dreuliau disgwyliedig cyn 
y gweithgaredd, drwy ein proses cyn cymeradwyo treuliau. Bydd hyn yn cynnwys ein 
bod yn archebu a thalu am deithio a llety rhesymol lle bo hynny'n berthnasol. Fel 
sydd wedi’i amlinellu yn ein canllawiau: Canllawiau cynnwys y cyhoedd ar dalu am 
dreuliau a chynnig tâl am amser i unigolion sydd wedi’u cofrestru gyda'r gymuned 
gynhwysol. Ewch i'r wefan am y dogfennau diweddaraf. 

• Ystyriwch siarad â'r Gwasanaeth Cyngor ar Fudd-daliadau, os ydych chi’n cael budd-
daliadau, pan gewch chi gynnig tal am amser ar gyfer unrhyw weithgareddau 
cynnwys y cyhoedd. Ewch i'r wefan i weld y dogfennau diweddaraf. 

• Ymatebwch i geisiadau am adborth ar eich cyfleoedd cyfranogi. 

Cyfathrebu 
Drwy gydol eich taith dylech: 

• Ystyried cofrestru i dderbyn y cylchlythyr wythnosol fel y gallwch chi gael yr 
wybodaeth ddiweddaraf am yr ymchwil ddiweddaraf sy'n digwydd yng Nghymru a 
chael gwybod am unrhyw gyfleoedd newydd i helpu gydag ymchwil. 

• Bod yn garedig bob tro i staff Ymchwil Iechyd a Gofal Cymru, aelodau o'r Gymuned 
Cynnwys y Cyhoedd, a phawb arall yn y gymuned ymchwil a dangos parch atynt. 
Rydym yn disgwyl i chi drin eraill yn deg, beth bynnag yw eu cyfeiriadedd rhywiol, 
oedran, statws priodasol neu’u statws fel rhiant, anabledd, crefydd, lliw, hil, tarddiad 
ethnig neu genedlaethol, neu gefndir cymdeithasol/economaidd. 

• Cadw cyfrinachedd yr wybodaeth yr ydych chi’n ei chael. Mae’n rhaid ei storio'n 
ddiogel bob amser a'i ddinistrio'n gyfrinachol ac yn ddiogel pan nad oes ei hangen 
mwyach. 

• Bod yn dryloyw wrth ymwneud â ni, gan gynnwys datgan unrhyw wrthdaro 
buddiannau gan gynnwys y rhai a allai gael effaith ar y cyfleoedd yr ydych chi'n 
ymwneud â nhw.  

• Rhoi gwybod am unrhyw beth sy'n peri pryder am eich diogelwch / llesiant chi eich 
hun neu bobl eraill. 
 

Hawliau Aelodau’r Gymuned Cynnwys y Cyhoedd 
 
Mae hyn yn gwbl wirfoddol ac nid yw’n gontract cyflogaeth. Mae modd ei ganslo ar 
unrhyw adeg gennym ni neu gennych chi. 

 
Os ydych yn anhapus ag unrhyw agwedd ar eich cais a/neu aelodaeth, cysylltwch â ni 
cyn gynted ag y gallwch chi. Byddwn yn gwneud ein gorau i ymdrin â'r sefyllfa yn gyflym 
ac yn deg, a byddwn yn agored ac yn onest â chi am yr hyn sy'n digwydd.  
 
Gallwch ddewis gadael y Gymuned Cynnwys y Cyhoedd pryd bynnag y dymunwch. Y 
cyfan sydd angen i chi ei wneud, yw rhoi gwybod i ni eich bod chi wedi penderfynu 
gadael, a byddwn yn trefnu dod â'ch aelodaeth i ben a rhoi gwybod i'r ymchwilwyr yr 
ydych yn ymwneud â nhw. 
 
Nid yw hwn yn gyfle cyflogaeth, mae'n gyfle gwirfoddol ac felly ni fydd gennych chi hawl i 
fuddion cyflogaeth (megis, ond heb fod yn gyfyngedig i, absenoldeb salwch, gwyliau 
blynyddol, absenoldeb mamolaeth). 

 
Os byddwch yn torri unrhyw ran o'r Cytundeb Cynnwys y Cyhoedd hwn, neu'n ymddwyn 
mewn modd sy'n amhriodol neu'n annerbyniol, mae gennym yr hawl i ddod ag unrhyw 
gyfle cymryd rhan a/neu aelodaeth o’r Gymuned Cynnwys y Cyhoedd i ben ar unwaith.  

 
Os bydd materion yn codi sy'n golygu bod angen i ni ystyried dod â’ch aelodaeth o’r 
Gymuned Cynnwys y Cyhoedd i ben, byddwn yn trafod hyn gyda chi yn gyntaf ac yn 
ceisio ei ddatrys. Os na allwn wneud hynny, efallai y byddwn ni’n penderfynu dod â’ch 
aelodaeth o’r Gymuned Cynnwys y Cyhoedd i ben. Byddwn yn rhoi gwybod i chi o'r 
penderfyniad hwn drwy lythyr sy'n esbonio'r rhesymau dros wneud y penderfyniad 
hwn a sut y byddwn yn dod â’ch aelodaeth i ben. Er nad oes dewis i apelio yn erbyn y 
penderfyniad hwn (gan mai rhwydwaith gwirfoddol yw hwn ac nid swydd), rydym yn 

agored i gael cyfarfod gyda chi i drafod pam wnaethom y dewis hwn, os dymunwch, 
ond deallwch y bydd ein penderfyniad yn derfynol unwaith y byddwn wedi’i wneud. 

